
A Lei
Europea
de Chips

A Comisién Europea propdén un conxunto de
medidas destinadas a garantir a seguridade de
subministro e o liderado tecnoléxico da Unién en
materia de semicondutores.

Coa vista posta no 2030, a nova lei de Chips
pretende duplicar a cota de mercado europea do
actual 9% ao 20%.

Para financiar estas medidas e incrementar a
producién de chips en terreo comunitario o
executivo quere mobilizar 43 000 milléns de euros
en inversiéns publicas e privadas.

1. Introducion

Nos ultimos anos, o mercado internacional experimentou unha crecente demanda
global de chips e semicondutores. Isto débese a que os chips estan no centro da carreira
tecnoléxica mundial e son a base das economias modernas, dado que determinan o
correcto funcionamento dunha gran parte dos produtos de uso diario.

Durante a pandemia, puxose de manifesto a vulnerabilidade das cadeas de
subministracion de chips e a extrema dependencia da UE, xa que os semicondutores
son fundamentais para o conxunto da industria e a sociedade europeas. Neste contexto,
o déficit de chips a escala mundial forzou o peche de fabricas nunha ampla gama de
sectores. En particular, nalguns Estados membros a producién de automébiles diminuiu
nun terzo en 2021 e moitas lifias de montaxe sufriron retrasos significativos como
consecuencia da falta de chips, como ocorreu na fabrica de Citroén de Vigo.

Para facer fronte a esta situacion, a Comision Europea ven de adoitar un paquete
lexislativo baixo o nome de “Lei Europea de Chips”, que inclue:

» Unha proposta de Regulamento polo que se establece un marco de medidas para
reforzar o ecosistema europeo de semicondutores.

* Unha Comunicacion que expon a estratexia europea e a xustificacién do paquete.

» Unha Recomendacién da Comision que establece un conxunto de ferramentas
(toolbox) que poden empregar os Estados membros para supervisar a cadea de
subministracion de semicondutores e anticiparse as posibles perturbaciéns que
poida experimentar o ecosistema antes da entrada en vigor do Regulamento.

2. Caracteristicas

A Lei Europea do Chip establece acciéns destinadas a:

= Previr, preparar, prever e afrontar con rapidez calquera perturbacion futura
das cadeas de subministro, en colaboracién cos Estados membros e cos socios
internacionais da UE.

= Permitir que a UE cumpra o obxectivo recollido na “Década Dixital 2030” de
aumentar a actual cota de mercado europea, do 9% actual ao 20% en 2030.

= Conseguir que a UE se converta no lider mundial en materia de deseo,
fabricacion e embalaxe de chips avanzados, a fin de garantir a subministraciéon de
semicondutores e reducir a dependencia internacional. A este respecto, convén
destacar que a UE xa é lider mundial no ambito da ciencia excelente (investigacion e
desenvolvemento tecnoléxico) de semicondutores, polo que o obxectivo actual é
extender este liderado tecnoléxigo a outros ambitos de especializacién como, por
exemplo, a producién de chips en territorio europeo.

Para conseguir estes obxectivos, a proposta da Comisién inclue medidas a curto, medio
e longo prazo:

= A curto prazo, o conxunto de ferramentas establecido na Recomendacién (toolbox)
permitird inmediatamente a coordinacién entre os Estados membros e a Comisién,
dando lugar a un espazo de debate no que se poidan decidir e adoitar medidas
oportunas de resposta ante a actual escaseza de chips do ecosistema ou ante
futuras crises de subministracién de semicondutores na UE.

* A medio prazo, a Lei de Chips pretende reforzar as actividades de fabricacion na
Union e apoiar a expansion e a innovacién de toda a cadea de valor para garantir a
seguridade da subministracion. Deste xeito, a UE pretende atraer inversions para
construir instalacions de producién avanzadas, naves industriais de alta tecnoloxia
que permiten aos fabricantes comercializar produtos complexos de maneira rapida
e eficaz, que supofien un enorme coste inicial que non pode ser cuberto
exclusivamente pola inversién privada. A este respecto, estanse a adaptar, baixo
estritas condiciéns, as normas sobre as axudas de estado para que se poidan
empregar co obxectivo de financiar estas instalaciéns, ao considerarse que teran un
efecto positivo tanto no ecosistema europeo de chips como na economia en xeral.

= A longo prazo, a Lei de Chips pretende manter o liderado tecnoléxico de Europa e
preparar as capacidades tecnoldxicas necesarias para apoiar a “transferencia de
cofiecementos do laboratorio & fabrica”. Isto significa lograr que todos os avances
en investigacion excelente europea se traduzan na fabricacién de produtos viables
para o mercado.

3. Financiamento

Requirense enormes inversions para plasmar esta ambicién. Isto requirird mancomunar
inversions da Unién e dos Estados membros e unha contribucién considerable dos
inversores privados.

A estratexia subxacente & Lei de Chips da UE pretende mobilizar mais de 43 000
milléons de euros de inversidns publicas e privadas, dos cales 11 000 milléns de euros
proceden da aportacién europea a un novo partenariado publico-privado denominado

“Chips para Europa” e 2 000 milléns de euros a un novo “Fondo de Chips da UE”" de
apoio ao capital de empresas emerxentes no sector (ver punto 3).

Ademas, estes investimentos veranse complementados por todas as medidas actuais
de investigacién e innovacién en semicondutores financiadas pola UE (a través dos
programas Horizonte Europa e Europa Dixital) e, adicionalmente, contaran co apoio xa
previsto polos Estados membros (por exemplo, coas medidas especificas nos plans de
recuperacion e resiliencia, fondos nacionais o rexionais, etc.).

O programa Europa Dixital apoia o desenvolvemento de capacidades tecnoléxicas en
ambitos dixitais clave. Asi ocorre cando a tecnoloxia de semicondutores sustenta as
melloras de rendemento e, en particular, a informdtica de alto rendemento, a
intelixencia artificial e a ciberseguridade, xunto co desenvolvemento de capacidades e
a creaciéon de centros de innovacion dixital.

Pola sua parte, o programa Horizonte Europa apoia a investigacién intensiva
precompetitiva, o desenvolvemento tecnoléxico e a innovaciéon no dmbito dos materiais
e os semicondutores.

4. Elementos principais

4.1 A iniciativa “Chips para Europa”

Esta iniciativa ten por obxectivo reforzar a investigaciéon, o desenvolvemento e a
innovacién existentes; garantir a utilizacion de ferramentas avanzadas de
semicondutores, lifias piloto para a creacién de prototipos, ensaios e experimentacion
de novos dispositivos para aplicaciéons innovadoras na vida real; formar traballadores
e fomentar unha comprensién profunda do ecosistema e a cadea de valor dos
semicondutores.

Reunira 11 000 milléns de euros de inversion publica da UE ata 2030 e mobilizara
considerables inversidns privadas. Sera executada polos programas Europa Dixital e
Horizonte Europa, empregando para a maioria das slas accions un novo
partenariado publico-privado europeo: a nova Empresa Comun Chips da UE,
resultante da reorientacion estratéxica dada a recentemente creada Empresa Comun
para as Tecnoloxias Dixitais Clave.

4.2 Un novo marco para garantir a seguridade da
subministracion

Por unha banda, preténdese atraer novas instalaciéns de producién avanzadas ao
territorio europeo facilitando a concesién de permisos nos Estados membros e a sta

financiacién, ben a través da nova Empresa Comun Chips da UE, ben mediante axudas
publicas. A Comisién establece uns requisitos para garantir que estas axudas son
compatibles co Mercado Interior: deberdan demostrar ser necesarias, adecuadas e
proporcionadas, ademais de garantir que os seus efectos positivos compensan os riscos
de falseamento da competencia.

Por outra banda, aspirase a mellorar as capacidades de producién mediante a atraccion
e retencion do talento especializado. A iniciativa Chips para Europa apoiara iniciativas
no ambito da educacién, formacion, capacitacion e reconversion profesional. Tratase
de aumentar a dispoiibilidade de periodos de practicas e de aprendizaxe, informar aos
estudantes acerca das oportunidades neste ambito e apoiar becas especificas para
master e doutoramento, co obxectivo tamén de aumentar a participacién feminina.

Por ultimo, crearase un Fondo de Chips que facilitara o acceso a financiacion das
empresas emerxentes para axudalas a madurar as suas innovacions e atraer
inversores por un valor total previsto de 2 000 milléns de euros. Incluird un
mecanismo de inversion de capital en semicondutores ao amparo de InvestEU para
apoiar 4s empresas emerxentes en expansion e ds pemes, e facilitar a sta expansion no
mercado.

4.3 Un mecanismo de coordinacion entre os Estados membros e
a Comision para supervisar a oferta de semicondutores,
calcular a demanda e adiantarse a posibles efectos

Este mecanismo é o que recolle a Recomendaciéon da Comision, que servird para facer
seguimento da cadea de valor dos semicondutores, recompilando informacién clave
das empresas para cartografar as principais deficiencias e pescozos de botella do
ecosistema de semicondutores e reaccionar conxuntamente de forma rapida e
decidida, facendo plena utilizacién dos instrumentos nacionais e da UE dispoiiibeis.

Proximas etapas

Animase aos Estados membros a iniciar inmediatamente os esforzos de coordinacion
con arranxo @ Recomendacion para comprender a situacién actual da cadea de valor
dos semicondutores en toda a UE e adoitar medidas correctoras para superar a actual
escaseza de chips ata que se adopte o Regulamento.

En paralelo, o Parlamento Europeo e o Consello teran que debater a proposta sobre a
Lei Europea de Chips polo procedemento lexislativo ordinario. Unha vez adoitado, o
Regulamento serd directamente aplicable en toda a UE.

Contexto

Os chips son activos estratéxicos para as cadeas de valor industriais fundamentais. Coa
transformacion dixital estan xurdindo novos mercados para a industria dos chips, tales
como os automobiles altamente automatizados, a nube, a /nternet das cousas, a
conectividade (5G/6G), o espazo e a defensa, as capacidades informaticas e as
supercomputadoras. Os semicondutores tamén son centrais dende o punto de vista
dos intereses xeopoliticos ao condicionar a capacidade dos paises para actuar nos
dominios militar, econdmico e industrial, e impulsar a dixitalizacién.

No seu discurso sobre o estado da Union de 2021, a presidenta da Comisién, Ursula von
der Leyen, fixou o obxectivo da estratexia europea sobre os chips a fin de crear
conxuntamente un ecosistema europeo de chips de vangarda, incluida a producién, e
mancomunar as capacidades de investigacién, desefio e ensaio da UE, que son de
categoria mundial.

En xullo de 2021, a Comisién Europea puxo en marchaa Alianza Industrial sobre
Procesadores e Semicondutores co obxectivo de determinar as carencias actuais na
producién de microchips e os avances tecnoldxicos precisos para que as empresas e
organizaciéns prosperen, independentemente do seu tamafio. A Alianza contribuird a
fomentar a colaboracidn entre as iniciativas actuais e futuras da UE, ademais de
desempeiiar un importante papel consultivo e aportar unha folla de roteiro estratéxica
para a iniciativa Chips para Europa, xunto con outras partes interesadas.

Ata a data, 22 Estados membros comprometéronse, mediante una declaracion
conxunta firmada en decembro de 2020, a colaborar para reforzar a cadea de valor da
electrénica e consolidar unha capacidade de fabricacién punteira.

As novas medidas axudardn a Europa a alcanzar a sta meta da Década Dixital de
2030 de dispor do 20% da cota de mercado mundial dos chips de aqui a 2030.

Xunto coa Lei de Chips, a Comisiéon tamén publicou unha enquisa especifica as partes
interesadas coa fin de recadar informacién detallada sobre a demanda actual e futura
de chips. Os resultados desta enquisa axudaran a comprender mellor a maneira en que
la escaseza de chips estd afectando a industria europea.

Mais informacion

e Discurso da presidenta von der Leyen sobre a Lei Europea de Chips

e Lei Europea de Chips: Preguntas e Respostas

e Lei Europea de Chips: Paxina de informacién en lifia

e Lei Europea de Chips: Ficha informativa

e Comunicacién sobre a Lei Europea sobre Chips

e Lei de Chips: Regulamento polo que se establece un marco de medidas para
reforzar o ecosistema europeo de semicondutores

e Recomendaciéon da Comisién aos Estados membros sobre un conxunto de
instrumentos comuns da Unién para facer fronte & penuria de semicondutores
e un mecanismo da UE para o seguimento do ecosistema de semicondutores

e Enquisa especifica as partes interesadas

